1. 

רש"י בראשית פרק ב פסוק כג 
לזאת יקרא אשה כי מאיש וגו' - לשון נופל על לשון. 
מכאן שנברא העולם בלשון הקדש:

רש"י בראשית פרק ג פסוק טו 
ישופך - יכתתך, כמו (דברים ט כא) ואכות אותו, ותרגומו ושפית יתיה:

ואתה תשופנו עקב - לא יהא לך קומה ותשכנו בעקבו, ואף משם תמיתנו. 
ולשון תשופנו כמו (ישעיה מ כד) נשף בהם, כשהנחש בא לנשוך הוא נושף כמין שריקה, 
ולפי שהלשון נופל על הלשון כתב לשון נשיפה בשניהם:

2. 

אבן עזרא בראשית שיטה אחרת - דקדוק פרק יז פסוק כ 
בדרך צחות ולישמעאל שמעתיך כמו ערער תתערער (ירמי' נא, נח):

אבן עזרא בראשית שיטה אחרת - דקדוק פרק ג פסוק א 
ויהיה ערום אחר ערומים (ברא' ב, כה) - לשון צחות כמו: כי יבער איש (שמו' כב, ד) ואחריו: המבעיר (שם) וככה בלחי החמור (שופט' טו, יז), שלשים עירים (שם י, ד):

3. בראשית פרק ו:ח 
ונח מצא חן בעיני ה’
4. בראשית פרק לח:ז 
ויהי ער בכור יהודה רע בעיני ה’ וימתהו ה’ 
5. בראשית פרק יח:לב-לג 
ויאמר: אל נא יחר לאדנ-י ואדברה אך הפעם אולי ימצאון שם עשרה 
ויאמר: לא אשחית בעבור העשרה:

וילך ה' כאשר כלה לדבר אל אברהם ואברהם שב למקמו:

6. בראשית פרק יא 
ויהי כל הארץ שפה אחת ודברים אחדים:

ויהי בנסעם מקדם וימצאו בקעה בארץ שנער וישבו שם:

ויאמרו איש אל רעהו הבה 
נלבנה לבנים ונשרפה לשרפה 
ותהי להם הלבנה לאבן והחמר היה להם לחמר:

ויאמרו הבה 
נבנה לנו עיר ומגדל וראשו בשמים 
ונעשה לנו שם פן נפוץ על פני כל הארץ:

וירד ה’ לראת את העיר ואת המגדל אשר בנו בני האדם:

ויאמר ה’ הן עם אחד ושפה אחת לכלם וזה החלם לעשות ועתה לא יבצר מהם כל אשר יזמו לעשות:

הבה 
נרדה ונבלה שם שפתם אשר לא ישמעו איש שפת רעהו:

ויפץ ה’ אתם משם על פני כל הארץ ויחדלו לבנת העיר:

על כן קרא שמה בבל כי שם בלל ה’ שפת כל הארץ ומשם הפיצם ה’ על פני כל הארץ:
7. בראשית פרק לז:יב-כח 
וילכו אחיו לרעות את צאן אביהם בשכם:

ויאמר ישראל אל יוסף: הלוא אחיך רעים בשכם לכה ואשלחך אליהם. 
ויאמר לו: הנני:

ויאמר לו: לך נא ראה את שלום אחיך ואת שלום הצאן והשבני דבר 
וישלחהו מעמק חברון 
ויבא שכמה:

וימצאהו איש והנה תעה בשדה 
וישאלהו האיש לאמר: מה תבקש?
ויאמר: את אחי אנכי מבקש הגידה נא לי איפה הם רעים.
ויאמר האיש: נסעו מזה כי שמעתי אמרים 'נלכה דתינה'.

וילך יוסף אחר אחיו 
וימצאם בדתן:

ויראו אתו מרחק 
ובטרם יקרב אליהם ויתנכלו אתו להמיתו:

ויאמרו איש אל אחיו: הנה בעל החלמות הלזה בא ועתה לכו ונהרגהו ונשלכהו באחד הברות ואמרנו חיה רעה אכלתהו ונראה מה יהיו חלמתיו
וישמע ראובן ויצלהו מידם ויאמר: לא נכנו נפש:

ויאמר אלהם ראובן: אל תשפכו דם השליכו אתו אל הבור הזה אשר במדבר ויד אל תשלחו בו. למען הציל אתו מידם להשיבו אל אביו:

ויהי כאשר בא יוסף אל אחיו 
ויפשיטו את יוסף את כתנתו את כתנת הפסים אשר עליו:

ויקחהו וישלכו אתו הברה והבור רק אין בו מים:

וישבו לאכל לחם וישאו עיניהם ויראו והנה ארחת ישמעאלים באה מגלעד וגמליהם נשאים נכאת וצרי ולט הולכים להוריד מצרימה:

ויאמר יהודה אל אחיו: מה בצע כי נהרג את אחינו וכסינו את דמו.  לכו ונמכרנו לישמעאלים וידנו אל תהי בו כי אחינו בשרנו הוא.

וישמעו אחיו.
ויעברו אנשים מדינים סחרים וימשכו ויעלו את יוסף מן הבור וימכרו את יוסף לישמעאלים בעשרים כסף ויביאו את יוסף מצרימה.
8. בראשית פרק מב:כא
ויאמרו איש אל אחיו אבל אשמים אנחנו על אחינו אשר ראינו צרת נפשו בהתחננו אלינו ולא שמענו על כן באה אלינו הצרה הזאת:

9. בראשית פרק יט:כז-כט 
וישכם אברהם בבקר אל המקום אשר עמד שם את פני יקוק:

וישקף על פני סדם ועמרה ועל כל פני ארץ הככר וירא והנה עלה קיטר הארץ כקיטר הכבשן:

ויהי בשחת אל-הים את ערי הככר ויזכר אלהים את אברהם וישלח את לוט מתוך ההפכה בהפך את הערים אשר ישב בהן לוט:

10. בראשית פרק לב:כה
ויותר יעקב לבדו ויאבק איש עמו עד עלות השחר:

11. בראשית פרק יב:א 
ויאמר ה' אל אברם: לך לך מארצך וממולדתך ומבית אביך אל הארץ אשר אראך.  

12. בראשית פרק כב:א-יט 
ויהי אחר הדברים האלה והאל-הים נסה את אברהם 
ויאמר אליו: אברהם! 
ויאמר: הנני.
ויאמר: קח נא את בנך את יחידך אשר אהבת את יצחק ולך לך אל ארץ המריה והעלהו שם לעלה על אחד ההרים אשר אמר אליך.
וישכם אברהם בבקר ויחבש את חמרו ויקח את שני נעריו אתו ואת יצחק בנו ויבקע עצי עלה ויקם וילך אל המקום אשר אמר לו האל-הים.  ביום השלישי וישא אברהם את עיניו וירא את המקום מרחק.
ויאמר אברהם אל נעריו: שבו לכם פה עם החמור ואני והנער נלכה עד כה ונשתחוה ונשובה אליכם.
ויקח אברהם את עצי העלה וישם על יצחק בנו ויקח בידו את האש ואת המאכלת וילכו שניהם יחדו.
ויאמר יצחק אל אברהם אביו. 
ויאמר: אבי! 
ויאמר: הנני בני. 
ויאמר: הנה האש והעצים ואיה השה לעלה?
ויאמר אברהם: אל-הים יראה לו השה לעלה בני. 
וילכו שניהם יחדו.
ויבאו אל המקום אשר אמר לו האל-הים ויבן שם אברהם את המזבח ויערך את העצים ויעקד את יצחק בנו וישם אתו על המזבח ממעל לעצים.
וישלח אברהם את ידו ויקח את המאכלת לשחט את בנו.
ויקרא אליו מלאך ה' מן השמים. 
ויאמר: אברהם, אברהם! 
ויאמר: הנני.
ויאמר: אל תשלח ידך אל הנער ואל תעש לו מאומה כי עתה ידעתי כי ירא אל-הים אתה ולא חשכת את בנך את יחידך ממני.
וישא אברהם את עיניו וירא והנה איל אחר נאחז בסבך בקרניו וילך אברהם ויקח את האיל ויעלהו לעלה תחת בנו:

ויקרא אברהם שם המקום ההוא ה' יראה אשר יאמר היום בהר ה' יראה:

ויקרא מלאך ה' אל אברהם שנית מן השמים.
ויאמר: בי נשבעתי נאם ה' כי יען אשר עשית את הדבר הזה ולא חשכת את בנך את יחידך.  כי ברך אברכך והרבה ארבה את זרעך ככוכבי השמים וכחול אשר על שפת הים וירש זרעך את שער איביו.  והתברכו בזרעך כל גויי הארץ עקב אשר שמעת בקלי:

וישב אברהם אל נעריו ויקמו וילכו יחדו אל באר שבע וישב אברהם בבאר שבע: 
13. בראשית פרק ד:ו-ז 
ויאמר ה' אל קין: 
למה חרה לך, ולמה נפלו פניך?

הלוא אם תיטיב – שאת; 
ואם לא תיטיב - לפתח חטאת רבץ. 
ואליך תשוקתו 
ואתה תמשל בו:

הלוא אם תיטיב שאת -  
ואם לא תיטיב - לפתח חטאת רבץ! 
הלוא אם תיטיב שאת ואם לא תיטיב - לפתח חטאת רבץ. 
